
 
 

 
 
 
 
 
 

ᑲᑐᔾᔨᓪᓗᑎᒃ ᑐᓴᒐᒃᓴᓂᒃ ᓴᖅᑭᑦᑎᓂᖅ 
 

 
ᐃᖃᓗᐃᑦ, ᓄᓇᕗᑦ ᐊᒻᒪᓗ ᔭᓗᓇᐃᕝ, ᓄᓇᑦᓯᐊᖅ (ᓯᑎᐱᕆ 1, 2009) – Sᐅᖃᖅᑏᒃ ᔭᐃᒥᓯ ᐋᕆᐊᖅ 
ᐊᒻᒪᓗ ᐹᓪ ᑎᓘᕆ ᐅᓪᓗᒥ ᓇᓗᓇᐃᖅᓯᖅᑲᐅᕘᒃ ᓄᓇᕗᑦ ᐊᒻᒪᓗ ᓄᓇᑦᓯᐊᑉ ᒪᓕᒐᓕᐅᕐᕕᖏᒃ ᑲᑐᔾᔨᓪᓗᑎᒃ 
ᑎᑎᕋᓚᐅᕐᓂᖏᓐᓂᒃ ᑲᓇᑕᒥ ᓈᓚᐅᓯᕆᔨᒃᑯᓐᓄᑦ ᑕᓚᕖᓴᓕᕆᔨᒃᑯᓐᓄᓪᓗ ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ 
ᑲᒥᓴᕆᔭᐅᔪᓄᑦ. 
 
ᔪᓚᐃ 6, 2009-ᖑᑎᓪᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᕆᔭᐅᔪᑦ ᓴᖅᑭᑦᑎᓚᐅᖅᓯᒪᕗᑦ 
ᓈᓚᖕᓂᖃᕐᓂᐊᕐᓂᕐᒧᑦ ᖃᐅᔨᒃᑲᐅᒻᒥᒃ “ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ ᑎᒥᐅᔪᓂᒃ ᑐᓐᖓᕕᖃᕐᓗᑎᒃ 
ᓚᐃᓴᑖᖅᑎᑦᑎᖃᑦᑕᕈᒪᓂᖅ ᑕᓚᕖᓴᒃᑰᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᐃᓱᒪᖅᓲᑕᐅᓗᑎᒃ ᓴᖅᑭᑕᐅᖃᑦᑕᖅᑐᒃᓴᑦ 
ᐱᔨᑦᑎᕈᑏᑦ ᐊᒻᒪᓗ ᐃᓚᖏᑦ ᐊᑐᐊᒐᑦ ᐱᔾᔪᑎᓖᑦ ᑕᓚᕖᓴᓕᕆᓂᕐᒧᑦ.”  ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᐃᑦ 
ᓇᓗᓇᐃᖅᓯᓚᐅᖅᑐᑦ “ᐊᒃᑐᖅᑕᐅᔪᑦ ᑕᒪᑐᒪ ᐱᕙᓪᓕᐊᔾᔪᓯᖏᓐᓂ ᐃᓚᐅᓂᐊᕐᓂᕋᖅᖢᓂᒋᑦ 
ᐃᑲᔪᕈᓐᓇᕐᓂᐊᕐᒪᑕ ᖃᓄᖅ ᐊᑐᐊᒐᑦ ᒫᓐᓇ ᐊᑐᖅᑕᐅᔪᑦ ᖃᓄᖅᑑᕈᑕᐅᑎᓪᓗᒋᑦ ᐊᒻᒪᓗ, ᐱᓗᐊᕐᓗᒍ ᖃᓄᖅ 
ᐱᕙᓪᓕᐊᔪᓕᕆᔾᔪᑎᑎᒎᖅᑎᑦᑎᖃᑦᑕᖅᑐᑦ ᐊᑐᓕᕈᓐᓇᕐᒪᖔᖏᑦ ᑐᓐᖓᕕᖃᑦᑎᐊᖅᑐᓂᒃ 
ᐱᕙᓪᓕᐊᑎᑦᑎᔾᔪᓯᕐᓂᒃ, ᑕᓚᕖᓴᒃᑰᖅᑎᑕᐅᔪᓂᒃ ᐊᒻᒪᓗ ᓴᖅᑭᔮᖅᑎᑦᑎᖃᑦᑕᕐᓂᖅ ᓄᓇᓕᖕᒥᑕ ᐃᓗᐊᓂ 
ᐃᕙᓪᓕᐊᔪᓂᒃ.” 
 
ᓄᓇᑦᓯᐊᑉ ᐊᒻᒪᓗ ᓄᓇᕗᑦ ᒪᓕᒐᓕᐅᕐᕕᖏᑦᑕ ᑐᓐᓂᖅᑯᑎᒋᔭᖏᑦ ᐊᑐᓕᖁᔭᓕᐅᖅᓯᒪᕗᑦ 
ᑐᑭᑖᖅᑎᑕᐅᑦᑎᐊᖁᓪᓗᒋᑦ ᑭᓱᓂᒃ ᑐᓐᖓᕕᖃᕐᓂᐊᕐᒪᖔᖏᑦ ᓄᓇᓕᖕᓂ ᐱᕙᓪᓕᐊᔪᑦ 
ᓴᖅᑭᔮᖅᑎᑕᐅᖃᑦᑕᕐᓂᖏᑦ ᐊᒻᒪᓗ ᑐᑭᓯᓇᖅᓯᑎᒋᐊᒃᑲᓐᓂᖁᔨᓪᓗᑎᒃ ᐃᓚᒋᔭᐅᖃᑕᐅᓕᕈᓐᓇᕐᓂᐊᕐᒪᑕ 
ᓄᓇᕗᑦ ᐊᒻᒪᓗ ᓄᓇᑦᓯᐊᑉ ᒪᓕᒐᓕᐅᖅᑎᖏᑦ ᑲᑎᒪᕐᔪᐊᖅᑎᓪᓗᒋᑦ ᓴᖅᑭᔮᖅᑎᑕᐅᖃᑦᑕᕐᓂᖏᑦ 
“ᑲᔪᓯᑎᑕᐅᓪᓚᕆᒋᐊᖃᕐᓂᕐᒥᒃ” ᑐᑭᑖᖅᑎᑕᐅᓯᒪᓪᓗᓂ ᐱᔨᑦᑎᕐᓂᐅᖕᒪᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᒻᒪᓗ 
ᑕᓚᕖᓴᒃᑯᑦ. 
 
ᑲᑐᔾᔨᓪᓗᑎᒃ ᑎᑎᕋᖅᑕᕕᓃᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᖏᑦᑕ ᖃᕆᓴᐅᔭᒃᑰᖅᑎᓯᒪᔭᖏᑦᑎᒍᑦ 
ᑕᑯᒋᐊᖅᑕᐅᔪᓐᓇᖅᑐᑦ, ᑐᕌᕈᑖ: 
http://support.crtc.gc.ca/applicant/applicant.aspx?pn_ph_no=2009-411&lang=E. 
 
ᐅᖃᖅᑎ ᑎᓘᕆ ᐃᒪᓐᓇ ᐅᖃᓚᐅᖅᑐᖅ, “ᒪᓕᒐᓕᐅᕐᕕᒃᐳᑦ ᐃᑲᔪᖅᓱᐃᑦᑎᐊᖅᑐᑦ ᐃᓱᒪᓕᐅᖅᐸᑕ 
“ᑲᔪᓯᑎᑕᐅᓪᓚᕆᒋᐊᖃᕐᓂᕐᒥᒃ” ᓇᓗᓇᐃᒃᑯᑦᑎᖅᓯᒃᐸᑕ ᐱᕙᓪᓕᐊᔪᒃᑰᖅᑎᖃᑦᑕᖅᑕᒥᒍᑦ.  ᑕᐃᒪᐃᓕᖓᒃᐸᑦ 
ᐅᑭᐅᖅᑕᖅᑐᒥᐅᑦ ᑐᒃᑑᔭᖅᑑᕐᒥ ᕿᑭᖅᑕᕐᔪᐊᕐᒧᑦ ᐃᓚᒋᔭᐅᖃᑕᐅᑦᑎᐊᕋᔭᖅᑐᑦ, ᐱᑐᒃᓯᒪᖃᑕᐅᓗᑎᒃ, 
ᒐᕙᒪᖁᑎᒋᔭᕐᒥᓄᑦ.” 
ᐅᖃᖅᑎ ᐋᕆᐊᖅ ᐃᒪᐃᓕᓚᐅᖅᑐᖅ, “ᓄᓇᓕᖕᓂ ᐱᕙᓪᓕᐊᔪᑦ ᓴᖅᑭᔮᖅᑎᑕᐅᖃᑦᑕᕈᓐᓇᕐᓂᖏᑦ ᐊᒻᒪᓗ 
ᓯᐊᒻᒪᒃᑎᖅᑕᐅᖃᑦᑕᕐᓂᖏᑦ ᐃᓱᒪᖅᓱᕐᓂᕐᒥᒃ ᑐᓐᖓᕕᓕᖕᓄᑦ ᒪᓕᒐᓕᐅᖅᑎᓄᑦ ᐊᒃᓱᐊᓗᒃ 
ᐃᑲᔫᑕᐅᒃᑲᓐᓂᕈᓐᓇᖅᑐᖅ, ᐊᒻᒪᓗ ᐃᓚᖃᕈᓐᓇᖅᖢᓂ ᐅᑭᐅᖅᑕᖅᑐᖅ ᑲᓇᑕᒧᑦ ᐃᓚᒋᔭᐅᖃᑕᐅᓂᖓ.” 
 

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

http://support.crtc.gc.ca/applicant/applicant.aspx?pn_ph_no=2009-411&lang=E


 
ᔮᓐ ᑯᐊᒃ, ᓄᓇᕗᑦ ᒪᓕᒐᓕᐅᕐᕕᐊᓄᑦ ᑎᑎᕋᖅᑎ 
(867) 975-5000 
 
ᑎᒻ ᒨᓱ, ᓄᓇᑦᓯᐊᑉ ᒪᓕᒐᓕᐅᕐᕕᐊᓄᑦ ᑎᑎᕋᖅᑎ 
(867) 669-2228 


